
Asasakka nunaqqatit, asasakka Inatsisartut, asasakka Naalakkersuisut

Tallimanngormat iterpugut illogarfik manna apisimasoq. Qularutiginngilara ilaqutariippassuarni meeqqat
ullaag taanna nuannaajallallutik ukiup issittarnera apummilu pinnguarsinnaanertik
gilanaariummersimassagaat. Ukiarsaarneq silaannarmi malunnarsisorlu Inatsisartut ammaanersiorpugut.
Neriuppunga nunaqgqatigiit aasaq atuarluarsimassagissi, meeqqat misigisassarsiogatigalugillu ilaquttanik
tikeraarteqgarsimanngikkussi tikeraagaqarluarsimallusi. Aasarpummi tassaasarpoq nukinnik aallerfipput,
inuusutissatsinnik katersiffipput inogatitsinnillu naapitagarfipput. Ukiup sinnerani tamakkua soorunami
aamma pisarput, aasaaneranili seqernup kialaartilluta kangerlunni uninngaartissinnaasarpaatigut.
Qanilaarnissamut piffissagarnerulaarfigisarparput. Inuit Atagatigiit neriuppugut tamassi taama
iliornissamut aasaq manna periarfissagissaarsimassasusi.

Qinigaaffik qiteqqutilerparput

Maannali ukiariartorpog. Ukiut marluk matuma siorna ukiaanera Inatsisartunut gineqqusaarnermut
atorparput. Qineqqusaartoganngikkaangalli ukiaanerani maani inersuarmi suliassagartarpugut
imaannaanngitsunik. Aningaasanut inatsit, inuiaqatigiinni ganoq ingerlanissatsinnik aalajangiisuulluinnartoq
naammassisussaavarput. Ogaloqatigiinnerit ingerlaleruttorput naapinnissatsinnulli suliassagagaagut. Inuit
Ataqatigiit neriuppugut oqalogatigiinnerit nangittumik ingerlalluarumaartut. Novembarimmi
giteqqunnissaa inatsisissallu naammassisussaanissaa aajunaralaannguaq, novembarilu naappat qinigaaffiup
atukkatta giteqqunnera tikissavarput.

Qularinngilluinnarpara Naalakkersuisooqatigiit ginigaaffimmi matumani naammassisaqarluarsimanissaq
ataatsimoortitsisimanissarlu aamma angorusussimassagaat. Inuit Atagatigiit ukiag manna aningaasanut
inatsimmut Inatsisartunilu ogaluuserisassanut allarpassuarnut, minnerunngitsumik immikkoortunut 32-nut
ilaasortaatitatta sagqummiussaannut, neriuuteqgarluarpugut. Isumaqgarpugut Inatsisartut ukiag manna
periarfissagissaartugut ataatsimoorsinnaanermik takutitsissalluta. Inuiaqatigiit neriuuteqarfigalutalu
naatsorsuuteqarfigaatigut.



Ataatsimoorfigisassatsinnik suliagarta

Naalakkersuisut upernaaq Attassinissamut siuariartortitsinissamullu pilersaarut saggqummiuppaat. Inuit
Atagatigiinnit pilersaarut soqutiginnilluta atuarparput oqallisiginegarmallu erseqqissumik
isummersorfigalutigu. Pilersaarutip imarisaasa siunertarisaasalu piviusunngortinnegarnissaat
tullinnguupput, politikkikkullu eqgartugassaqagaagut. Pilersaarummi isumaginninnikkut, akileraartarnikku,
inegarnermut, ilinniartitaanermut allatigullu aaqqiissuusseqqinnissat tunngaviulluinnarput, taakkuami
aqqutigalugit inuiaqgatigiinni aningaasaativut naligiinnerusumik agguataarnissaat suliassaraarput.

Pingaaruteqgarluinnartoq tassaavoq partiit akornatsinni ataatsimoorfiginegarsinnaasumik
aaqgissuusseqginnissaq politikikkut aalajangiiffigissallutigit. Aningaasagarnerpummi
ingerlalluaannassappat, inuiaqgatigiinnilu atorfissagartitsisunik isumaginninnissamut, meeqqatsinnik
pitsaanerpaamik atugaqartitsinissamut utoggartatsinnillu nuannersumik inuunegqartitsinissamut
tunngavissaqarluassagutta, aaqqissuusseqginnerit pinngitsoornegarsinnaanngillat.
Ataatsimoorfigisinnaasatsinnik nassaanngikkutta akisunerulersitsisinnaasut ilaat tassaavoq ginigaaffimmit
ginigaaffimmut allanngorartumik siunnerfilersuineq. Naalakkersuisut taamaammat
akisussaafferujussuarmik tigummiaqarpusi. llluatungissi oqalogatiginissaannut, illuatungissi
tusarnaarsinnaanissaannut, isumallu assigiinngikkaluarpata naaperiaategarsinnaanissamut.

Aaqgissuusseqqinnissanut ataatsimiititaliaagallartoq

Inuit Ataqatigiit tamatumani suleriaasissamik siunnersuutissaqarpugut. Ukiag manna aallarnerfigalugu
Aaqgissuusseqqginnissanut Ataatsimiititaliaagallartumik, partiit tamakkerlugit peqataaffigineqartumik,
pilersitsinissaq siunnersuutigaarput. Ataatsimiititaliaagallartup pingaarnertut suliassarissavaa
aaqgissuusseqginnissanut ilisimasatigut tunngavissat katersornissaat, tamatumani nalunaarutit
isumaliutissiissutillu naammattut pigereerpavut, tigussaasumik ilisimasat taakkunannga suut maannakkut
atorneqgarsinnaanersut katersussallugit, politikkikkullu eqgartuegatigiinneq aallartissalugu
akileraartarnikkut, ineqarnermut isumaginninnikkullu aaqqissuusseqqginnerit qanorpiaq ilusegarnissaannik
piareersaassallutik Inatsisartunullu siunnersuusiussallutik.

Partiit akornanni kivitseqatigiinnikkut suliag naammassilluarneqarsinnaasoq Inuit Ataqgatigiit
upperilluinnarparput. Tamattami soqutigisaraarput aningaasaqarnitsinni ajalusoorluinnannginnissaq
inuiaqatigiinnilu atukkatigut naligiinnerusumik atugagalernissag.

Kukkuluttornerit pinngitsoortitsigit

Naalakkersuisut maannamut aaqqissuusseqginnerit annertoorujussuarmik Nunatta aningaasaqarneranut
sunniuteqartussaanngitsut inunnilli amerlasuunik annertuumik eqquisut siulliuppaat. Siusinaarluni
utoqqalinersiutegarneq utoqqalinersiallu pillugit aaqqissuusseqginnerit tamatumani pineqarput.

Inuit Ataqatigiit aaqqissuusseqginnerit taakkua suliarinerini kaammattuutigisimavarput kingunissai
sukumiisumik qulaajaqqgaarlugit eqqunneqassasut. Tupaallaatigaarput assersuutigalugu siusinaarluni
utoqqalinersiat pillugu aaqqissuusseqginnerup atuutilerneranit ullualunnguit gaangiutiinnartullu
allanngortinnissaa eqqgartorneqalermat.



Nangittumik kaammattuutigiinnarnagu piumasarissavarput aaggissuusseqginnisanut piareersarnerit
sukumiinerusumik ingerlanneqartassammata kukkuluttornerillu pinngitsoortinneqartariagarmata. Inuimmi
pinegarput, ingammillu utoqqgaat toqqissisimanartumik atugagarnissaat pisariagarpoq.

Nunarput tamaat isigalugu utoggartatta ineqarnikkut atugarisaat aamma nalilersornegartariagarpog.
Sanaartorniakkanut annertuunut akissagarnerartarutta aamma minnerpaamik inuiaqgatigiinni utogqartatta
pitsaasumik najugassaqartinnissaat akissaqarfigisariagarparput. Inissialiornernut maannakkut ingerlasunut
utoqqgarnut naleqquttunik inissialiorneq ilaatereertariagarparput, siunissamimi inissiat amerlanerujussuit
atorfissagartittussaavagut inuiagatigiillu peqgissut piussappata inuiaqatigiit iluminni
toqgissisimalluinnartunik utoggartagarnissaminnut periarfissiissariagarput.

Siuariartornerup gasukkaamertissanngilaatigut

Aningaasagarnerpummi kisitsisitigut ajunnginnerusumik inissisimalernera, 5 %-mik siuariarsimalluni
nuannarutissaraarput, qasukkaamertissanngilaatigulli. Siuariartorneq attannegassappat
ilungersornerusariagarpugut, kisitsisillu tunuanni inuit akornanni atukkat saattariagarpavut.

Aningaasagarnikkut ingerlalluarutta inuup kialluunniit nunatsinni najugallip malugisinnaassavaa.
Aningaasanik agguataarinninnerup ganoq innera tamatumani takussutissaavog. Ingerlalluarnitsinni kikkut
iluanaarpat? Inuiagatigiinni atukkatigut naligiinnerulerpugut?

Suliffissaalegineq annikilliartuaarpoq, inuit suliffissaalegisut gassiuneri giviaraanni. Tamannalu aamma
nuannaarutigaarput. Kisitsisilli taassuma appariartornerani inuusuttut suliffissaaleqisut ilanngullugit
appariartortinngilai. Aamma inuusuttut ilinniaratillu suliffeganngitsuusututut nalunaarsorsimanngitsut
gassiunerinik takutitsinngilag.

Kinguaat atugaannik siuariartortitsissaagut

Inuit Ataqatigiit upernaaq Naalakkersuisunut inuusuttut suliffissaaleqgisutut ilinniartutulluunniit
nalunaarsorsimanngitsut gassiunerinik apeqquterput suli akineganngilaq. llisimasarpulli tassaavoq
inuusuttorpassuaqartoq ajoraluartumik ingerlariaqgiffissagaratik uninngasut. Suliffissaaleqisut
peqatigalugit taakkua aamma iliuuseqarfigineqartariaqarput.

Paasilluarsinnaavarput utoqqgartatta ilaat kinguaaminnut isumaalummata. Kinaagaluaruttami inuunermi
angorusutarput pingaarnersaat ilaat tassaajuaannarpoq kinguaarisat ingerlalluarnissaat takussallugu.
Meeqqat inuusuttullu ingerlalluartut, angusaqarluartut, inuunermik peqqissumik ingerlatagartut.

Taamaammat meeqgat atuarfiat piffissami tulliuttumi immikkut samminegarnissaa kissaatigaarput.
Meeqqgat atuarfianni atukkat, ilinniartitsisut atugaat meeqgallu atugaat, sukumiisumik
iliuuseqarfigineqartariagarput. llanngullugu tikkuarusupparput ilaqutariinni meeqggat atuarnerannut
akisussaagatigiinneq sammitikkusukkatsigu.

Angajoqqaat ikittuinnaat peqataatinneqassanngillat

Angajoqqgaat atuartuutillit meeggami atuarfiannut attuumassuteqarnerunissaat akulerunnerunissaallu
pisariagarpoq. Naalakkersuisut angajoqqaat siunnersuisoqatigiivinik pilersitsissallutik siunnersuutegarput.
Inuit Ataqatigiit apeqquserparput siunnersuisoqatigiinnik angajoqqaanit qineqqusaarfiusussaasumik



pilersitsineq angajoqqgaanik ilaqutariinnillu meeqgami atuarneranut akuunerulernissamut
ikorfartorneqarnissamut pisariagartitsivissunut iluaqutaassanersoq. Isumaqgarpugut siunnersuisoqatigiinnik
pilersitsinissag nukinnik atuiffiginagu allatigut angajoggaanik pegataanerulersitsinissamut nukiit
atortariagartut.

Angajoqqaat, nukissaqgarasi misigimagussi saaffissagassaasi, meeqqassi atuarnerat siunissami
atugarisassaannut gitiuvoq. Kivitseqatigiilluta meeqgat amerlanerpaat ajunngitsumik ingerlanissaat
suliarissavarput angajoqqgaanillu peqatiserinninneq tamanut atuutissaagq, ikittuinnarnut iluaqutaatinnagu.

Neriuppugut tamatumani isumarput tusaajumaneqarumaartoq. Eqgartueqatigiinnissamut
piareersimavugut gilanaarpugullu llinniartitaanermut Naalakkersuisup ukiaanerani meeqqgat atuarfiat
pillugu immikkut sammisagartitsinissaanut peqgataanissatsinnut.

Assaat kialaartut aamma tassaassapput assaat nukittuut

Isumaginninnikkut sullissisut atugaat immikkut sammineqarnissaat Inuit Atagatigiit aamma suliaraarput.
Assaat kialaartut aamma tassaassapput assaat nukittuut. Ukiaanerani Inuit Ataqatigiit isumaginninnikkut
meedqgerivinnilu sullissisut immikkut kivitsiviginegarnissaannut siunnersuutitta tigulluarneqarnissaat
neriuutigaarput. Meeqgammi atuartut inuusuttullu amerlanerit ingerlalluarnerulissappata siusissukkut
ikorfartuilluta aallartittariagarpugut minnerunngitsumillu isumaginnittogarfinni sullissisut
nukittorsartariaqgarlutigit. Neriuppugut Naalakkersuisooqatigiinni isumaginninnikkut sullissisut suliassaasa
gummut amerlanerpaaffilernissaannut pegataanissaminnut ganilliartuaarsimassasut. Kommunenimi
isumaginninnikkut sullissisut atugaat, aamma suliassagarnermikkut nammakkernegarsimanerat,
kingullertigut annertuumik tusagaqarfigaarput. lliuuseqartogartariagarnera
isumagqatigiissutigisinnaagunarparput. Tigussaasunik iliuusegarta, aamma akisussagaluarpalluunniit.
Isumaginninnikkut ilinniartitaanikkullu suliassat atagatigiipput, suliassaqarfiillu taakkua
kinguneqartitsilluartumik aningaasaliiffigineqarpata iliuuseqarfiginegarpatalu siunissamik inuiagatigiinnut
anersaakkut, aningaasagarnikkut atukkatigullu iluaqutaassaaq.

Kommunet tamatumani pillarnegaannartarnissaat pitsaasutut isiginngilarput. Meeqggat atuarfiat
isumaginninnikkullu suliassat ataatsimoorfiussapput, akerleriissutiginegassanngillat. Naalakkersuisunut
kaammattuutigissavarput pillaaniarnerit gimallugit sulegatigiinnermik annertunerusumik
aqqutissiuussissasut.

Kinguariaqgittoqarani siuariartoqartariagarpoq

Kommunet kattunnerini suliassat pingaarnerit ilaat tassaapput suliassagarfinnut akisussaaffiit kommunenut
nuussornissaat. Pilersaarutit malinneqarsimanerpat? Maannamut takusinnaasavut malillugit
kinguaattooqqgasoqarpoq erseqgissumillu ogaatigerusupparput kommunet namminersornerunissaat suli
anguniagaasariagarmat. Tassunga atatillugu kommunet ilaat avinneqarnissaanik eqqgartuineq
inituvallaarnarsorigatsigu ogaatigissavara. Isumagarpugummi nukiit innuttaasunik sullissinermut
pitsaanerusumik atornegarsimasinnaanerugaluartut. Maluginiarparput Qaasuitsup Kommuneata
avinnegarnissaanut inatsisiliorneq aallartissimasoq aviisitigut sagqummermat erseqqissumilli
oqaatigissavara Inatsisartuni inatsisissatut siunnersuummik suli takusagannginnatta ukiag mannalu
oqgaaluuserissassatsinniittoganngimmat. Inatsisissatut siunnersuummik takkuttogassappat Inuit Ataqatigiit
isummersoqataanissatsinnut soorunami piareersimavugut. Paaserusutattali ilaat tassaassaaq



avitsisogassappat innuttaasunut aningaasaqarnikkut kingunissai suussanersut, ganorpiaq akeqassanersoq
kikkullu akiliisussaassanersut.

Kommunet ingerlannegarnerannut suut naatsorsuutigissavagut?

Innuttaasunit suna naatsorsuutigineqarpa ganorlu neriuuteqartogarpa? Tamanna aamma
paasiniartariaqarparput. Avitsinermi akikitsuinnaasussaanngilag kommunemilu ingerlariagginnissamut
piffissanngoruttortoq kinguariaqqittogassappat innuttaasut eqqugaasussaapput.

Kommunet ganoq angitigineri innuttagqgortutiginerilu kommunep suliassaqarfinnik ganoq
kivitsisinnaatiginerinut ataqatigiilluinnarpoq. Inuiagatigiittut politikkikkullu isummertariagarpugut
aaqqissuusseqgittogassappat suut tunngaviginegarniarnersut, taamaammat ukiag manna Inuit Ataqatigiit
taama eqggartuinissamut siunertalimmik siunnersuuteqarpugut. Inatsisartuni
kommunerujussuangortitsinermi killiffimik pilersaarutaasut malillugit suli nalilersuititsisoqanngilag naak
kommunet kattunnerisa kingorna nalunaarutit nalilersuinermi tunngavigineqgarsinnaasut
naammassereerarluartut. Neriuppugut partiit allat Naalakkersuisullu ammasumik isertuaatsumillu
eqqartuinissamut piareersimajumaartut.

Taamatuttaaq pisariagarnasoraarput kommuneni politikkikkut akisussaanerpaat, borgmesterit,
inuiagatigiinnit ganog naatsorsuuteqarfiginegarneri eqgartoqgitassaasoq. Borgmesterit Naalakkersuisut
akissarsiaattut annertutigisumik akissarsiagalernerisa kingorna kommunellu kattunerisigut akisussaaffiisa
annertusinerisa kingorna borgmesteritut suliassaminnik tamakkiisumik aallutagarnissaannik
piumasagarnissaq qaqipparput.

Isumaqgarparpugut tamanna kommunet kattunnerisa suliassagarfinnillu akisussaaffinnillu amerlanernik
tigusisussaanngorneri ilutigalugit pissusissamisoortoq. Innuttaasut sullinneqarnerminnut
piumasagarsinnaapput. Inuiaqgatigiittut ginikkatsinnut piumasagarsinnaavugut. Siunnersuutitsinni inuit
ataasiakkaat pineganngimmata nagissusissavara, tusagassiuutitigullu gisuariaatit tupigusuutigisimallugit
isertuutissanngilara. Pineqgartut tassaapput innuttaasut, innuttaasut sullinnegarneri, innuttaasut
borgmesteriminnit tamakkiisumik sullinneqarnissaminnut sumiluunniillu kommuneminni najugagarunik
orninneqartarnissaminnut pisariagartitsinerat. Pinegartoq tassaavoq ataatsimoorluta sukkut kommunetta
ingerlanneqarnerannik nukittorsaanissamut agqutissiuussisinissatsinnut eqgartuegatigiinnissarput.

Innuttaasut pineqarput

Kommunenut ginikkatut sullissinerup ganoq ittuunissaanik eqqartuinissatsinnut piareersimasariagarpugut,
suliassammi annertusereerlutillu suli annertuseqqittussaapput. Tamanna eqqumiigisassaanngilag aamma
inuttut malersorneqartutut tigusassaanngilaq. Akerliatigut akusissaassusilimmik iliussagaanni
peqataaffigisassaavoq.

Innutaasut, ginikkat, borgmesterit inatsisartullu immitsinnut ganoq naatsorsuuteqarniarnitsinnut
piumasagarniarnitsinnillu akornatsinni oqallinissamut ammaavugut, pisariagarmat.

Kommunenimi sullissineq sanngiillisisimasoq takusinnaavarput. Najukkani ogartussaagataaneq
iliuuseqarfigineqarpog, aaqgitassaammat. Inunnilli sullissineq aamma aaqgitassaavoq.



Aaqgiisogarnissaanut siuttuuneq akisussaaffimmillu annernarsinnaagaluarpalluunniit tigusinissaq
apeqqutaasorujussuussaag.

Kommunenut ginersinissami upernaamut pisussami tamanna qitiusariagarpog.

Inuit ataatsimoorfigitigit

Inuussutissarsiornikkut ineriartortitsinermi Nunatta aningaasarsiornera pingaarnertut pineqartarpoq.
llanngulluguli pineqartariagartoq tassaavoq inuttut atukkat, inuigatigiinni ilaqutariit atugaat,
ilinniartitaaneq, pikkorissarneq nukinnillu inuiagatigiittut pigisatsinnik ganoq ilinikkut
atorluaanerpaasinnaanersugut.

Inunnik sullissineq inuussutissarsiornerlu ataqgatigiipput. Atuartitaaneq inuussutissarsiornerlu aamma
ataqatigiipput.

Ukiaanerani Inatsisartunut siunnersuutitta ilaanniipput inuit piginnaasaannik inuiagatigiittut
atorluaanerunissarput. Suliffissaaleqisut akornanni kisitsisitigut takusinnaavarput 90 %-it missaanniittut
ilinnigagarsimanngitsuusut. Tamanna aporfissatut isiginnaarnagu inuit pinegartut piginnaasaat allat ganoq
atorluarneqarsinnaanersut isummerfigisariaqarparput. Neriuppugut partiit sulisitsisullu sulisartullu
kattuffiisa siunnersuutigisarput tigulluarumaaraat. Nukiimmi nunatsinneereersut atorluartariagarpavut,
ilinniartitaanikkut siuarsaaneq annikillinngikkaluarlugu.

Inuit nalegartinnerannut tamanna aamma tunngavoq. Inuk kinaluunniit ganorluunniillu tunuliaqutagarpat
inuiaqatigiinnut tunniussassagartoq upperilluinnarparput. Inuit ataatsimoorfigitigit. Inuit gitiutitsigit.

Aalisarnermi nunami sulisartut immikkut sammissavagut

Aalisarneq pingaarnertut anigaasarsiutigalutigu suli Nunatsinnik ingerlatsivugut. Imartattami annertussasaa
giviaannarlugu tamanna pissusissamisoorpogq. Aalisarnermili aalisartut ataasiakkaat minnerunngitsumillu
nunami sulisartut atugaat aamma qitiutitassaapput. Aalisakkerineq imaannanngitsuuvoq. Aalisakkeriviit
amerlasuut pulaagattaareerlugit sulisogarnikkut aaqggitassat tikinngitsoorsinnaanngilakka. Inuiagatigiittut
sulisogarnikkut isiginnittaaserput iliuuseqgarfigisariagarpoq. Aningaasarsiornikkut tunngavigisarput
inuusutissarsiut kivitsegataaffigalugu sulisuuneq nersugassaavoq. Aalisakkerivinnilu sulisartuusut
periarfissagissaarnerutinnissaannut ukiag manna aamma siunnersuuteqarpugut, ilinniarfinnik
naleqquttunik, kalaallisut ogaaseqarluni naammassinegarsinnaasunik annertusaanikkut. Taama ilinikkut
aalisakkanik nalitunerulersitsinissaq avammut tunisaqarnitsinnut aningaasarsiornikkut siuarsaanissatsinnut
aamma tunngaviusussaq pinegarpog. Inuit sulisartuusut suliaat naammassisinnaasaallu tamatumani
gitiulluinnarput.

Neriuppugut partiit siunnersuutitsinnut peqataalluarumaartut. Inuttummi naleqgartinnegarnermut
tunngavoq.

Piujuaannartitsinermik tunngaveqarluni aalisarneq aningaasarsiorfiunerpaajussaaq



Aalisarneq nunatsinni ingerlanneqgartoq piujuaannartitsineq tunngavigalugu ingerlanneqartariagarpoq.
Tamanna isertuaatsumik ogaatigineqarsinnaasariagarpoq, aamma Naalakkersuisiut siulittaasuannit
Aalisarnermullu Naalakkersuisumit.

Pisassiissutit gqanorpiaqg annertutigisinnaaneri biologillu aalisartullu ilisimasaannik atuinermi
ataqatigiissaarinermilu inissisimanerit assortuussigiuartakkavut taama inissimaneri eqqumiigisassaanngilag.
Agqutissamilli ataatsimoorfiginegarsinnaasumik nassaartariagarpugut.

Annertuumik ineriartortitsinissatsinnut agqutissiuussissagutta imartatta annertunerusumik
misissorneqarnissaat pisariagarpoq nuannaarutigaarpullu tamanna partiit akornanni
ataatsimoorfigisaratsigu. Ukiuni tulliuttuni aningaasarsiornitsinnik isumannaarilluta siuarsaaqqitta. Nukiit
ataatsimoorfigisinnaasatsinnut atortigit.

Ingerlatsineq nalorninanngitsoq

Piujuaannartitsinermi tunngavigalugu ingerlatsinersugut apegqusernegatallappat aningaasarsiornitsinnut
annertuumik ajoqusiisinnaavoq. Taamaammat erseqqissumik siunertarisarput ogaatigineqgartassaag.
Nunatta aningaasarsiornerinnaa pineganngilaq, ilaqutariippassuit aalisarnermit inuussutissagartut
pinegarput kinguaassavullu pinegarlutik.

Ingerlatsineq nalorninartorsiortitsinngitsoq tamatumani aamma pineqarpog. Avaleraasartoorniarnermi
maanna ukiut arlallit tulleriit pitsaanerpaamik ingerlatsisoganngilag, nunatta karsianut isertitassanik
annaassagaataasumik. Tamanna naammaginanngilag.

Avaleraasartoorniarnerup siunissami qularnaatsumik aaqgiiviginegarnissaa pisariagarpog.
Nalilersorneqartariagarpoq aalisakkat nutaamik iluaqutiginiarneqalerneranni ikaarsaariarnerit ganoq ittut
tulluarnerpaajunersut. Pisassanik agguaariaatsit “immeraanertut” isikkullit agqutissaappat pitsaanerpaat?
Imaluunniit aalisakkat tamakkiisumik nunatsinnut inuiaqgatigiinnullu iluaqusiinerpaanissaat siunertaralugu,
ganoq pisassiisoqartassanersoq nutaamik isummerfiginegartariagannginnerpa?Aalisarnermut
Naalakkersuisumut ganittumi ivertinneqartumut annertuumik naatsorsuuteqarluta ogaatigissavara.
Naatsorsuutigaarput aalisarnermut inatsisip nutarternegarneranut ammasumik peqataatitsisumillu
ingerlatsissasutit, naatsorsuutigaarpullu nalorninanngitsumik inuussutissarsiut
aningaasarsiorfiginerpaasarput ingerlatissagit.

Piniarneq siuarsaqqitsigu

Aamma naatsorsuutigaarput piniarneq inuussutissarsiutitut ganoq naatsorsuuteqarfigissaneripput
erseqqissumik aqqutissamik tikkuussissasutit. Tikkuusseqatigissavatsigit ogarluta piniarneq nangittumik
inuussutissarsiutitut pignaarutilittut inissisimanissaa suliarissagipput. Tamatumani assersuutigalugu
ammerivik Great Greenland soqutiginartumik maannakkut allannguinerat malinaaffigaarput
naatsorsuutigaarpullu tamanna piniartunik ganimut peqataatitsilluni suliarineqartoq. Puisit amiinik
avammut suli tunisagarsinnaanerput upperilluinnarparput suliassartaatali ganoq annertutiginera
puigussanngilarput. Piujuaannartitsineq tunngavigalugu piniarsimaneq ammillu suliarilluarsimanerat
tunngavigalugit nunani allani pisisartut piumasaqartuupput.



Piniarneq ingammik nunagarfinni inuussutissarsiutitut tunngaviginegarpog. Imminut pilersornikkut
inerisaanikkut suli ineriartorteqqgissavarput. Ammasumik inuiaqatigiittut piniarneq kivitseqatigiiffigitigu.

Nunatta pissarititaanik atorluaaneq, kultuurikkut ataatsimoorfipput

Paarilluartigu kinguaatsinnullu ingerlateqqitsigu. Kultuurikkut eriagisatsinnut piniarneq ilaavoq
tamattaallutalu akisussaaffigaarput ineriartortitseqataaffigissallugu. Tamanna inuussutissarsiutigalugu
piniartunik atukkagagarluartitsinikkut naammassissavarput.

llanngullugu inuussutissarsiutiginagu piniartut, sunngiffimminni uminnanniartartut tuttunniartartullu,
ilaqutariittut sivisunerusumik aavartartut eqalunniartartullu, ukiukkut meeggaminnik aqgissimik
perngartitsillutik ileqqoritsinnik ingerlatitseqqittut nuannaarutigalugit taarusuppakka. Kultuurikkummi
pisuussutitsinnut tamakkua ilaapput. . Aasaanerani kuannernik katersisut ukiarsaaneranilu nuniattut
takullugit nuannaajummernartagaaq. Meeqqgavut peqatigalutigit ingerlateqqitsigu. Inuiaqatigiittut
kinaassutsitsinnut kultuuritsinnullu ataatsimoorussatsinnut piniarneq aalisarnerlu nunattalu pissarititaanik
atorluaaneq ilaapput ilisimasallu tassunga attuumassutillit tassaapput eriagisassat tigussaanngitsutut
taaneqartartut, aamma illersugassarisavut. Kikkunnit tamanit ingerlannegarsinnaanissaat pisariagarpoq
kikkullu tamanit pinngortitap pissarititaasalu paarilluarnegarnissaat pingaaruteqarluni.

Nunatsinni sumiikaluarutta gaquguluunniit kuummut puinnarluta imersinnaajuartariagarpugut.
Inuiaqatigiittut ataatsimoorfeqarlutalu assigiinngissuteqarpugut

Nunap immikoortuini suut assigiinngissutiginerivut annertunerusumik eqqartorsinnaavagut atorluarlutigillu.
Nunatta kangia tungaa, Tunu, immikkut kultuurikkut inissimavoq. Aamma Avanersuaq taamaappog.
Assigiinngissutsivut taakkua atorluassavagut. Kitaani nunaqarfiit illogarfiillu akornanni aamma
assigiinngissuteqagaagut. Avannaa gimmegqarfiuvoq sikusartuullunilu, kujataa nunaleriffiuvoq
uumasuuteqarfiullunilu. Inuussutissarsiornikkut ineriartortitsinermi assigiinngissutsit taakkua
atorluassavagut. Takornariaqartitsineq annertuumik siuarsaaffigineqarniarpog. Tamatumani mittarfiit
tallisinneqgarnissaat sanaartorneqarnissaallu annertuumik eqgartornegartarpoq taakkuali kisiisa
aqqutigalugit suliassag naammassineqarsinnaanngilag.

Inuiaqatigiinni sumiiffinni ataasiakkaani nunap immikkoortukkaartumillu ganoq
ineriartortitserusuttogarnera tunngavigalugu ingerlatsisariagarpugut, assersuutigalugu takorniariagarnikkut
iluatsittumik nunatsinneersunillu ingerlanneqartumik siuarsaassagutta ineriartortitserusussuseqgarneq
nunagarfinni illogarfinnilu ataasiakkaanit aallaaveqgarnissaa pisariagarpog.

Takornariaqartitsinermik siuarsaanermi innutaasut peqataatinnegarnerunissaat pisariagarpoqg. Island
giviarutsigu takornariagarneq siuariartorujussuarpoq sulisussatigulli amigaategartoqarluni. Tamanna
Nunatsinni pinngitsuussagutsigu nagganit aallartilluta peqataatitsinikkut ineriartortsisariagarpugut.

Inuit Ataqatigiit upperilluinnarparput nunagarfinni illogarfinnilu ineriartortitseqataarusussuseqarneq
annertussasoq. Peqataatitsinikkut kaammattueqatigiinnikkullu iluatsittumik siuarsaasa.

Tasiilami llinniarnertuunngorniarfik



Nunatsinni innuttaasunik peqataatsitsinikkut siuarsaaneq ingerlatissavarput. Sumiiffinni nunallu
immikoortuini tigussaasunik angusagarsinnaanissaq innuttaasullu ingammillu inuusuttut
takorluugaqarsinnaanissaat suliarissavarput. Aasaq Qagortumi Campus Kujalleq Aningaasagarnermut
Ataatsimiititaliami angalalluta pulaarparput. Takuarput ilinniarfiup allisarneqarnissaa gqanoq
pisariaqartigisimanersoq ganorlu ilinniarfik taanna Kujataani ataatsimoorfigineqartiginersoq.
Minnerunngitsumik Kujataani inuusuttut ornitassagarlutik siunnerfeqarnissaminnullu
takorluugaqarsinnaanerannut iluaqutaavog.

Tasiilami ilinniarnertuunngorniarfimmik ilinniarfimmilluunniit meeqqat atuarfiannit ingerlaqqiffissamik
allamik ammaasogarnissaa siunnerfigineqartariagartoq isumaqarpugut. Apeqqusiisogarsinnaavoq
sulisussanik ilinniartitsisussanillu naammattunik tunngavissagassanersugut taama iliornissamut,
killormuuanilli Inuit Ataqatigiit ogarusuppugut ilinniarfimmik pilersitsinikkut ornigarneqarnissaa
piumassuseqarfigalugulu ineriartortitsegataaffiginegarnissaa pinngussasoq upperilluinnaratsigu. Tasiilaq
Nunatsinni illogarfinni alliartortut ilagaat. llinnarfimmik nutaamik pilersitsigaanni suliffinnik pilersitsissaaq,
ilinniartitaanikkullu gaffassaataassaaq. Inuusuttut suffeganngittut amerliartortut
ingerlariaqqiffissaqalissapput.

llinniarfimmik ingerlariaqqiffissamik pilersitsisoqarpat tamakkiisumik alloriarneq
annertusussaavog.llanngullugu inuusuttortatsinnut kitaamiuusunut Tasiilami Nunatta kangia tungaani
inuunermik kultuuritsinnillu ilinniarfigisinnaasaminnik ornitassaqalissapput. Periarfissatsialaavoq
nunatsinnit kultuurikkut ilisarisimagatigiinnitsinnik siuarsaanissamut minnerunngitsumillu Tunumik
siuarsaanisamut.

Savat naammattut

Kujataani savaateqarneq nunalerinerlu nalorninaatsumik ingerlanneqarnissaat pillugu anguniagassanik
tigussaasunik isumagatigiissuteqartariagarpugut. Savat Neqi A/S-mut tunineqartartut ingerlatseqatigiiffiup
aningaasaqarnikkut ingeralluarnissaanut naammattariagarput savaateqartullu ataasiakkaat
ingerlalluarnissaannut naammattariaqarlutik. Savat amerlassusaasa aalajangersimasumik
anguniagaqarfiginerisa saniatigut naatitsinikkut tigussaasunik immitsinnut anguniagassitta. Naatitanik
sorlernik tamakkiisumik imminut pilersorsinnaanerput aalajangersartigu anguniarlugulu.
Periarfissagagaagut, kujataaniinnaanngitsoq nunarpulli tamakkerlugu naatitsivinnik nunalernikullu
periarfissat ujartorfigitigit. Naatitsiveqarnikkut geqqussanillu misileraallutik sapiissuseqarlutik
aallartitsisimasut nersualaarusuppakka ganorlu ingerlanissaasa malinnaaffiginissaat pissanganarlunilu
isumalluarnarpog.

Qeqertarsuup tunuani periarfissagissaarpugut naatitsinikkut aamma misileraanerunissamut soorlu aamma
Kangerlussuaq naatitsivegarnissamut piukkunnarsinnaasutut takorloorneqgarsinnaasogq.

Tunuarsimaarata misileraarusuttut tapersersortigit.
Nukissiuutit ataavartut nutaat sapiissuseqarfigitigit

Piumassusermi inuiaqgatigiinni piuvoq. Tapersersoqatigiinneq kaammattueqatigiinnerlu agqutigalutigit
ataatsimoorluta siuarsaassaagut.



Inuussutissarsiornikkut siuarsaanermi nukissiuuteqarneq tunngaviulluinnarpoq. Nuannaarutigaarput
Naalakkersuisut nukissiuutinik ataavartunik ineriartortitsiniarnerput nangikkumammassuk. Ukiaanerani
siunnersuutitta ilagaat erngup nukinganik nukissiuuteqarnikkut siusarsaagginnermi nukissiuutit ataavartut
allat ilanngullugit atugaanissaannik qulaajaanissag. Tamatumani Aasiaat Qasigiannguillu eqgaanni erngup
nukinganik nukissiuutegalernissamut atatillugu paaserusupparput segerngup anorillu pinngortitalluunniit
aallatigut nukingi ilanngullugit atorluarnegarsinnaassanersut. Igalikumi nukissiuutinik katiterilluni
misileraaneq isumalluarfigaarput nuannaarutigaarpullu pimoorunnegarnerulerlunilusooq suliassaqarfik
taanna aallunnegarmat.

Aatsitassarsiornikkut siuarsaanermi nukissiuutit nutaat ataavartullu atorneqarsinnaanissaat
piumasagaataasariagarpoq. Kikkunnut tamanut minnerunngitsumillu avatangiisinut iluaqutaassaaq.

Naatsorsuuteqarfiginegarpugut naatsorsuuteqarlutalu

Anguniagaqarnitsinni pegataatitsineq annertusassavarput. Naalakkersuinikkut ingerlatsinermi
ginersisarnerit kisiisa peqataatitsiffiginagit innuttaasut soqutigisagaqatigiillu sutigut tamatigut ganimut
suleqatigalugit ingerlatsiuassaagut. Taamami ilinikkut siuarsaaneq iluatsittoq pegataaffiginegartorlu
angussavarput.

Innuttaasunut neriuuteqarneq naatsorsuutegarnerlu takutissavarput, soorlu aamma innuttaasut ginikkanut
neriuuteqarlutillu naatsorsuutegartut nalunngikkipput.

Demokratii nukittooq tassaavoq demokratii pegataatitsisoq, tamaniillu pigineqartoq paarineqartorlu.

Tunuarsimaarfigissanngilarput tullerput giviassallutigu ganorlu naatsorsuutegarfiginerlutigu
ogarfigissallutigu. Kivitseqatigiinnermi tamanna tunngaviuvog.

Nunatta maannamut misilittagaasa takutippaat sulegatigiinnikkut anguniagagarnikkullu ganoq
angusagartigisinnaanersugut. Avammut kiinnernermi tamanna takussaasarpoq, soorlu Arctic Winter
Games-ertogarnerani. llummulli aamma suliagarnitsinni ataatsimoorsinnaaneq taanna nassaarissavarput.
Nunap immikkoortuini ineriartortitsinermi nunatsinni assigiinngisitaarnitsinnut alapernaassuseq
alakkaamasaqgarnerlu aamma atortigit. Nunarpummi isorartooq inunnik najugaqarfiusoq
ineriartortitsiffiusorlu tamattaalluta akisussaaqatigiiffigaarput.

Naggataatigut taalliortunik issuaaneq nuannarinegartarmat taalliortunik inuusuttunik ganittumi
saggqummersitsisimasunik issuagagassaanga. Peand-El aamma Uyarak nuusiaminni rap atorlugu
inuiagatigiinnit ingammillu politikkikkut ingerlatsinitsinnut ammasumik toggaannartumillu isummersorput.
Politikerinut tamanut kaammattuutigissavara nuusiaat "Kunngiitsuuffik" tusarnaassagissi. Taalliaannit
eqqgortittassaasi, uanga tusarnaarlugu eqqortittagattaagaanga, taalliaannili aamma tusarnaassavasi
inuusuttut ilaat politikkikkut ingerlatsinitsinni suut isigisarneraat suullu apeqqusertarneraat. Issuarniagara
tassaavoq taallag, imaluunniit rap-eq "Kunngiitsuuffik", imalu rap-erput, issuaaneq aallartippoq:
"Nunatsinni ajornartorsiut annerpaaq tassaavoq kalaaleq. Tassaavoq kalaaleq"... issuaaneq naavoq.

Oqgaatsit ima paasisassaagunarput immitsinnut uagut kalaallit giviartariagartugut. Taalliorneq
eqqumiitsuliorneruvoq, eqqumiitsuliornerlu inuiagatigiinnut sutigut tamatigut sunniuteqarsinnaasuuvoq
inissaqgartilluagassarput. Nuannaarutigaara eqqumiitsuliortortagaratta qunusuillutik

kiffaanngissuseqarlutillu inuiagatigiinni pissutsinik gaqitsillutillu apeqqusiisinnaasunik. Eqqumiitsuliorneq
inuiannut nukiuvoq atorluagassag.

Peand-El-kkut taalliaannut akissutitut politikerinut, inuusuttunut, innuttaasunullu tamanut ogarusuppunga
ima; Nunatsinni ajornartorsiutinik aaqqgiisinnaasutuaq tassaavoq kalaaleq. Tassaavoq kalaaleq".

Tassa uagut.
Naalakkersuisut ammaanersiornermi ogalugiaataa taama oqaaseqarluta tusaatissatut tiguarput.

Suleqatigiinnissamut isummersoqatigiinnissamullu gilanaarpugut.

Qujanaq tusarnaarassi

